Na osnovu člana 12. i 21. Zakona o lokalnoj samoupravi Unsko-sanskog kantona («Službeni glasnik Unsko-sanskog kantona » broj: 8/11), člana 24. ,stav (1) Zakona o unutrašnjoj trgovini («Službene novine Federacije Bosne i Hercegovine», broj:40/10), člana 11. stav (2) Zakona o ugostiteljskoj djelatnosti («Službene novine Federacije Bosne i Hercegovine» broj: 32/09), člana 40. Zakona o obrtu i srodnim djelatnostima («Službene novine Federacije Bosne i Hercegovine » broj: 35/09 i 42/11),  i člana 23. stav (1) Statuta općine Ključ («Službeni glasnik općine Ključ», broj:3/10 ,3/11), Općinsko vijeće općine Ključ, na svojoj redovnoj _____ sjednici, održanoj dana _______2018.godine, d o n o s i

O D L U K U

O izmjeni i dopuni Odluke o utvrđivanju radnog vremena u ugostiteljskoj djelatnosti, djelatnosti obrta i srodnih djelatnosti , trgovinskoj djelatnosti, igara za zabavu i igara na sreću na području općine Ključ

                                                               Član 1.

U Odluci o utvrđivanju radnog vremena u ugostiteljskoj djelatnosti, djelatnosti obrta i srodnih djelatnosti , trgovinskoj djelatnosti, igara za zabavu i igara na sreću na području općine Ključ („Službeni glasnik općine Ključ“ broj: 8/14),   član  8. mijenja se i glasi:

(1) Izvođenje žive ili emitovanje muzike putem akustičnih uređaja u zatvorenom prostoru će se provoditi u okviru propisanog radno vremena u skladu sa članom 16. Zakona o zaštiti od buke („Službeni glasnik Unsko-sanskog kantona“ broj:3/13).
(2) U svim gostiteljskim objektima iz člana 5. i 6. ove Odluke zabranjeno je izvođenje žive muzike i emitovanje muzike putem akustičnih uređaja na otvorenom prostoru poslije 23 sata.
(3) Korištenje akustičnih uređaja (za emitovanje muzike i govora) na otvorenom prostoru dozvoljeno je do 23 sata ako nivo buke ne prelazi propisane nivoe  i ako imaju ugrađen ograničavač (limiter) nivoa reprodukcije zvuka propisanih Zakonom o zaštiti od buke („Službeni glasnik Unsko-sanskog kantona“ broj:3/13).
Član 2.

Ostale odredbe Odluke ostaju nepromijenjene.
Član 3.

Ova Odluka stupa na snagu osmog dana od dana objavljivanja u «Službenom glasniku općine Ključ.»

 








PREDSJEDAVAJUĆI
Broj: 05-02-_______/18

Datum: _______2018.god

Obrazloženje

I - MATERIJALNO PRAVNI OSNOV


Materijalno pravni osnov za donošenje Odluke o izmjeni i dopuni Odluke o radnom vremenu i rasporedu radnog vremena u ugostiteljskoj djelatnosti, djelatnosti obrta i srodnih djelatnosti , trgovinskoj djelatnosti, igara za zabavu i igara na sreću na području općine Ključ, sadržan je u odredbama člana 12. i 21. Zakona o lokalnoj samoupravi USK («Službeni glasnik Unsko-sanskog kantona» broj: 8/11), člana 24. stav (1) Zakona o unutrašnjoj trgovini («Službene novine Federacije Bosne i Hercegovine», broj:40/10), člana 11. stav (2) Zakona o ugostiteljskoj djelatnosti («Službene novine Federacije Bosne i Hercegovine » broj: 32/09), člana 40. Zakona o obrtu i srodnim djelatnostima («Službene novine Federacije Bosne i Hercegovine » broj: 35/09 i 42/11),  i člana 23. Statuta općine Ključ – prečišćeni tekst («Službeni glasnik općine Ključ», broj:3/10, 3/11), kojima su propisana prava i nadležnosti Općinskog vijeća da odlučuje o pitanjima koja se uređuju predloženom Odlukom i kojima su propisane obaveze pravnih i fizičkih lica koja u sklopu svoje djelatnosti pružaju usluge građanima, u pogledu organizacije i obaveze pridržavanja rasporeda radnog vremena.

II – RAZLOZI ZA DONOŠENJE ODLUKE


Razlozi za donošenje Odluke o izmjeni i dopuni Odluke o radnom vremenu i rasporedu radnog vremena u ugostiteljskoj djelatnosti, djelatnosti obrta i srodnih djelatnosti , trgovinskoj djelatnosti, igara za zabavu i igara na sreću na području općine Ključ sadržani su u činjenici da navedenom Odlukom nije regulisano izvođenje žive ili emitovanje muzike na otvorenom prostoru u ugostiteljskim objektima,a u toku ljetnog perioda u ugostiteljskim objektima se izvodi živa ili emituje muzika na otovrenom prostoru (u baštama) u okviru propisanog radnog vremena (do 01h i 02h) čime se remeti noćni odmor i mir građana prekomjernom bukom.
Obzirom na naprijed navedeno pristupilo se izmjeni člana 8. Odluke.








        OBRAĐIVAČ

                                                                             Služba za razvoj,privredu,razvoj,privredu

                                                                                i zajedničke poslove
